
Врз основа на член 118- е став 2 од Законот за социјалната заштита (“Службен весник на Република Македонија”  бр.50/97, 16/2000, 17/2003, 65/2004, 62/2005 и 111/2005) министерот за труд и социјална политика, донесе   
П  Р  А  В  И  Л  Н  И  К
за образецот и содржината на службената легитимација
на инспектор  за социјална заштита
член 1

Со овој правилник се пропишува образецот и содржината на службената легитимација на инспекторот за социјална заштита, како и начинот на   издавањето, употребата и евиденцијата на издадените и одземените службени легитимации (во натамошниот текст: “легитимација”).
член 2

Легитимацијата на инспекторот за социјална заштита се издава од страна на  министерот за труд и социјална политика според Образец број 1 кој е составен дел на овој правилник.
член 3

Образецот на легитимацијата е со димензии 85 мм X 55 мм и е изработен на картон во сина боја, обвиен во проѕирна пластична обвивка.
член 4

Образецот на легитимацијата на предната страна содржи: во најгорниот средишен дел грбот на Република Македонија,  под него е испишан текстот: “Република Македонија”,  а под него е испишан текстот: “Министерство за труд и социјална политика” .  Во средината од десната страна е испишан текстот “Службена легитимација” , а под него е испишан текстот: “Инспектор за социјална заштита”.  Од левата страна има место за фотографија со димензии 25мм X 30 мм. Под нив има  место за впишување на податоци за името и презимето на инспекторот за социјална заштита. Во долниот средишен дел се впишува серискиот број на легитимацијата.

На задната страна на образецот  е отпечатен текстот: ,,Носителот на оваа легитимација ги има сите овластувања од Законот за социјалната заштита (“ Службен весник на Република Македонија” бр.50/97, 16/2000, 17/2003, 65/2004, 62/2005 и 111/2005), под текстот од левата страна има место за впишување на евиденцискиот број,  под него место за датум на издавање, место за печат и од десната страна место за потпис  на министерот за труд и социјална политика.
член 5

За издадените и одземените легитимации се води евиденција во Министерството за труд и социјална политика.

Евиденцијата од став 2 на овој член содржи: име и презиме на инспекторот за социјална заштита, евиденцискиот број на издадената легитимација, датум на издавањето, врачувањето и враќањето на легитимацијата, потпис  на носителот на легитимацијата и забелешка.
член 6

Легитимацијата има важност сé додека лицето на кое му е издадена има статус на инспектор за социјална заштита.
член 7

Инспекторот за социјална заштита се легитимира со легитимацијата при вршење на инспекциски надзор  во согласност со Законот за социјалната заштита.
член 8

Легитимацијата се заменува со нова во случај на губење, оштетување или дотраеност на легитимацијата, како и кога носителот на легитимацијата  ќе ги промени личните податоци.  
Во случај од став 1 на овој член, носителот на легитимацијата го известува министерот за труд и социјална политика, а откако легитимацијата ќе се огласи за неважечка во “ Службен весник на Република Македонија”,  на носителот  му се издава нова легитимација. 
член 9

Овој правилник влегува во сила осмиот ден од денот на неговото објавување во  “ Службен весник на Република Македонија”.
Бр._____________
________2007 год.                                                                               Министер,
      С к о п ј е                                                                                   Љупчо Мешков

